
Abstract
Mazkur maqolada Yangi O‘zbekistonda turizmni rivojlantirish strategiyasining ilmiy-nazariy va amaliy
jihatlari tahlil qilinadi. Tadqiqot jarayonida mamlakatda turizm sohasining joriy holati, rivojlanish di-
namikasi hamda davlat tomonidan qabul qilingan strategik hujjatlarning samaradorligi o‘rganildi. Maqo-
lada tahliliy, qiyosiy va statistik usullardan foydalanilgan holda xorijiy turistlar oqimi, investitsiya jaray-
onlari va infratuzilma rivoji baholandi. Olingan natijalar asosida hududiy nomutanosiblik, xizmat sifati va
xalqaro marketing bilan bog‘liq muammolar aniqlandi. Tadqiqot yakunida Yangi O‘zbekistonda turizmni
rivojlantirish strategiyasini takomillashtirish bo‘yicha amaliy tavsiyalar ishlab chiqildi. Maqola natijalari
turizm sohasini rivojlantirish bilan shug‘ullanuvchi mutaxassislar, tadqiqotchilar hamda ta’lim jarayonida
foydalanish uchun ahamiyatlidir.

KIRISH

Turizm sohasi XXI asrning eng tez rivojlanayotgan
iqtisodiy tarmoqlaridan biri bo‘lib, umamlakatning
ichki va tashqi iqtisodiy salohiyatini oshirishda
muhim rol o‘ynaydi. Yangi O‘zbekiston sharoitida
turizmni rivojlantirish mamlakatning ijtimoiy-
iqtisodiy barqarorligini ta’minlash, yangi
ish o‘rinlari yaratish va xalqaro maydonda
ijobiy imidjni shakllantirish uchun muhim
hisoblanadi [1]. So‘nggi yillarda O‘zbekiston

hukumati turizmni rivojlantirish bo‘yicha keng
qamrovli strategik hujjatlar qabul qilgan, shu
jumladan «Yangi O‘zbekiston turizm strategiyasi
2023–2030» konsepsiyasi. Ushbu strategiya
mamlakatning tabiiy va madaniy merosini jahon
bozorida samarali targ‘ib qilishga, transport va
mehmonxona infratuzilmasini modernizatsiya
qilishga hamda investitsion muhitni yaxshilashga
qaratilgan [2] Turizmni rivojlantirish nafaqat
iqtisodiy o‘sish, balki mamlakatning xalqaro
maydondagi nufuzini oshirishda ham muhim

ahamiyatga ega bo‘lib, ushbu mavzuda ilmiy
tadqiqotlar olib borish talab etiladi [3].

ADABIYOTLAR TAHLILI VAMETODOLOGIYA

Prezident farmonlari, Vazirlar Mahkamasi
qarorlari, Turizmni rivojlantirish strategiyasi.
Turizm sohasi bo‘yicha ilmiy maqolalar, iqtisodiy
tahlil ishlari, xalqaro tajribalar O‘zbekiston
Respublikasi Davlat Statistika Qo‘mitasi
ma’lumotlari, Jahon Turizm Tashkiloti (UNWTO)
hisobotlari.

NATIJALAR

So‘nggi 5 yil davomida O‘zbekistonga kelgan xorijiy
turistlar soni yillik o‘sish sur’ati 12–15% ni tashkil
etdi. 2024-yilning yakuniga ko‘ra, mamlakatga
tashrif buyurgan turistlar soni 6,2 million ga
yetdi, bu esa iqtisodiy foyda keltiradigan xizmatlar
hajmini sezilarli darajada oshirdi [6].

MUHOKAMA

Madaniy turizm: Samarqand, Buxoro, Xiva va
Qo‘qon shaharlaridagi tarixiy obidalar eng ko‘p
tashrif buyurilgan joylar hissoblanadi. Tabiat
turizmi: Chimgan tog‘lari, Farg‘ona vodiysi va
Aydar-Arnasoy ko‘llari bilan bog‘liq yo‘nalishlari
o‘sib bormoqda. Tibbiyot va sog‘lomlashtirish
turizmi: Shifoxonalar va kurortlar orqali chet
eldan bemorlar kelmoqda. 2023-yilda turizm
sohasiga 1,2 mlrd AQSh dollari sarmoya jalb
qilindi. Mehmonxona va transport infratuzilmasi
modernizatsiya qilinmoqda: yirik mehmonxona
zanjirlari ochildi, aeroportlar kengaytirildi. Raqamli
xizmatlar: Onlayn bronlash tizimlari va turizm
ilovalari keng joriy etildi. Erishilgan yutuqlar
bilan bir qatorda hal qilinishi kerek bo‘lgan
kamchiliklar ham uchrab turadi. Mamlakatning
ayrim hududlarida transport va mehmonxona
xizmatlari yetarli emasligi bundan tashqari xorijiy

tillarda xizmat ko‘rsatish sifati pastligi. Turizm
bo‘yicha marketing va reklama strategiyasi
mahalliy va xalqaro auditoriya uchun to‘liq
moslashmaganligi.
Natijalar ko‘rsatganidek, xorijiy turistlar soni

oxirgi 5 yilda sezilarli oshgan (yillik 12–15%).
Biroq, bu o‘sish asosan madaniy turizmga bog‘liq
bo‘lib, tabiat va sog‘lomlashtirish turizmi hali
to‘liq rivojlanmagan. Shuningdek, sezilarli o‘sish
markaziy shaharlar (Samarqand, Buxoro, Xiva)
bilan cheklangan, viloyatlar va qishloq hududlarida
esa potensial kam ishlatilgan.
Yangi O‘zbekiston turizm strategiyasi

investitsiya jalb qilish, transport infratuzilmasini
yaxshilash va raqamli xizmatlarni joriy qilish
bo‘yicha ijobiy natija berdi. Shu bilan birga,
ayrim hududlarda mehmonxona va transport
xizmatlari yetarli emas, bu esa strategiyaning to‘liq
samaradorligini kamaytiradi.
O‘zbekistonningmarketing siyosati esamahalliy

auditoriyaga moslashgan bo‘lib, xalqaro miqyosda
tanitish ishlarini kengaytirish talab etiladi. Shu
bilan birga, chet el tillarida xizmat ko‘rsatish sifati
pastligi boshqa mamlakatlarda sezilarli o‘sishning
oldini oladi.

XULOSA

Transport va mehmonxona infratuzilmasini
rivojlantirishda xususiy sektor va davlat hamkorligi
kuchaytirilishi kerak. Turizm marketingi va
reklama strategiyasi xalqaro auditoriyaga
moslashtirilishi lozim. Tabiat turizmi va
sog‘lomlashtirish yo‘nalishlari bo‘yicha yangi
paketlar ishlab chiqilishi tavsiya etiladi.
Yangi O‘zbekistonda turizm sohasi oxirgi

yillarda sezilarli rivojlanish ko‘rsatmoqda.
Xorijiy turistlar soni ortib, madaniy va tabiat
turizmi yo‘nalishlari kengaymoqda. Shuningdek,
mehmonxona va transport infratuzilmasida
modernizatsiya jarayonlari olib borilmoqda. Biroq,
hududiy nomutanosiblik, xizmat sifati va xalqaro
marketingning yetarli darajada rivojlanmaganligi
rivojlanish salohiyatini to‘liq amalga oshirishga
to‘sqinlik qilmoqda. Shu sababli strategik rejalarni
yanada takomillashtirish va yangi yo‘nalishlarni
joriy etish muhim hisoblanadi.
1. Hududiy rivojlanish: Markaziy shaharlar bilan

bir qatorda viloyat va qishloq hududlarida turizm

yo‘nalishlarini rivojlantirish.
2. Xizmat sifati: Mehmonxona va transport

xizmatlari standartlarini xalqaro talabga
moslashtirish.
3. Xalqaro marketing: Turizmni xalqaro

auditoriyaga tanitish uchun reklama va PR
strategiyasini kuchaytirish.
4. Tabiat va sog‘lomlashtirish turizmi:

Yangi paketlar va xizmatlarni ishlab chiqish,
sarmoyalarni jalb qilish.
5. Xususiy sektor bilan hamkorlik: Davlat-

xususiy sheriklik asosida investitsiyalarni oshirish
va xizmatlarni diversifikatsiya qilish.

